
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
>이》, ) বৌদ্ধ बांद्धiनी Sነ¢¢ጅ ̇
৩ । এই স্থলের পঞ্চাশাৎ পদ দক্ষিণে যে স্থলে বুদ্ধদেবকে এলাপত্ৰনাগ তাহার নাগািজন্ম श्gड भूख्द्धि विबद्म (2ों में कब्रिांछिड।
উপবনের মধ্যে দুইটী সজঘারাম আছে এবং উহাতে অদ্যাপি ভিক্ষুগণ বাস করিয়া থাকেন। ইহার প্রায় ২২০ বৎসর পরে আর একজন পরিব্রাজক হিউয়েন-থসং বারাণসী দর্শন করেন। নগর বর্ণনকালে তিনি বলিয়াছেন যে, বারাণসীতে অধিকাংশ ব্যক্তিই মহেশ্বর দেবের উপাসক। তঁহার বৌদ্ধকীৰ্ত্তি-সমুহের বর্ণনা, ফাহিয়ানের বর্ণনা অপেক্ষা প্ৰাঞ্জলতর
“রাজধানীর উত্তরপূর্বে বরণানদীর পশ্চিমে অশোকরাজ কর্তৃক নিৰ্ম্মিত একটী স্ত প আছে। ইহা প্ৰায় ১০০ ফুট উচ্চ, ইহার সম্মুখে একটী প্ৰস্তরস্তম্ভ আছে। বরণানদীর উত্তরপূৰ্ব্বে দশ লি দূরে লুয়ে-(মৃগদাব) সঙ্ঘারাম অবস্থিত, ইহা আট ভাগে বিভক্ত এবং প্রাচীর বেষ্টিত, এই স্থলে হীনযান, সম্মতীয় মতাবলম্বী পঞ্চদশশত ভিক্ষু বাস করেন। প্ৰাচীরবেষ্টনের মধ্যে ২৫০ ফিট উচ্চ একটী বিহার আছে। এই বিহারের ভিত্তি ও সোপানাবলী প্ৰস্তরী-নিৰ্ম্মিত, কিন্তু উপরিভাগ ইষ্টক-নিৰ্ম্মিত। এই বিহারের মধ্যে ধৰ্ম্মচক্ৰ প্ৰবৰ্ত্তনমুদ্রায় অবস্থিত তাম্রনিৰ্ম্মিত একটী বুদ্ধমূৰ্ত্তি প্ৰতিষ্ঠিত আছে। বিহারের দক্ষিণপশ্চিমে রাজা অশোককত্ত্বক নিৰ্ম্মিত একটী প্রস্তরস্তােপ আছে, ইহার ভিত্তি ভূমগ্ন হইলেও ইহা অদ্যাপি ১৫০ ফুট উচ্চ আছে, এই স্থলে ৭০ ফুট উচ্চ একটী প্ৰস্তরস্তম্ভ আছে। স্তম্ভের প্রস্তর স্ফটিকের ন্যায়। উজ্জল, ইহার সম্মুখে যাহারা সৰ্ব্বান্তঃকরণে প্রার্থনা করে, তাহারা সময়ে সময়ে ইহাতে তাহাদিগের প্রার্থনা মত শুভ বা অশুভ চিহ্ন দেখিতে পায়। এই স্থলে তথাগত সংবুদ্ধ হইয়া, ধৰ্ম্মচক্ৰ প্ৰবৰ্ত্তন করিতে আরম্ভ করেন ।
এতদ্ব্যতীত হিউয়েন-থসং অনেক স্তপের বর্ণনা করিয়াছেন তাহার মধ্যে প্রধানগুলি দেওয়া হইল। এই স্থলের নিকটে যেখানে মৈত্ৰেয় বোধিসত্ত্ব ভবিষ্যতে সংবুদ্ধ হইবার আশ্বাস প্রাপ্ত হন, সেখানে একটী স্তপ আছে। প্রাচীনকালে তথাগত যখন রাজগৃহে বাস করিতেছিলেন, তখন তিনি ভিক্ষুগণের প্রতি এইরূপ উক্তি করেন। “ভবিষ্যৎকালে যখন এই জম্বুদ্বীপ শান্তিপূর্ণ হইবে, তখন মৈত্ৰেয় নামক এক ব্ৰাহ্মণ জন্ম গ্ৰহণ করিবেন। তঁহার শরীর পবিত্র সুবৰ্ণাভ হইবে । তিনি গৃহত্যাগপূর্বক সম্যক সম্বুদ্ধ হইবেন, এবং সর্বজীবের উপকারার্থ ত্ৰিবিধ ধৰ্ম্ম প্রচার করিবেন। এই সময় মৈত্ৰেয় বোধিসত্ত্ব স্বকীয় আসন হইতে উখিত হইয়া বুদ্ধকে বলিলেন যে, আপনি অনুমতি করুন, আমিই যেন সেই মৈত্ৰেয় বুদ্ধরূপে জন্মগ্রহণ করি, ইহাতে বুদ্ধদেব উত্তর করেন যে তাঁহাই হইবে। সজঘারামের পশ্চিমে একটী পুষ্করিণী আছে, এইস্থানে তথাগত সময়ে সময়ে স্নান করিতেন, ইহার পশ্চিমে আর একটী বৃহৎ পুষ্করিণী আছে, এই স্থলে তথাগত ভিক্ষাপাত্ৰ প্ৰক্ষালন করিতেন, ইহার উত্তরে আর একটি হ্রদ আছে, এই স্থলে তথাগত বস্ত্ৰক্ষালন করিতেন। ইহার পাশ্বে এক খণ্ড বৃহৎ চতুষ্কোণ প্ৰস্তর আছে, ইহাতে এখনও বুদ্ধের কাষায় বস্ত্রের চিহ্ন আছে। এইস্থল হইতে অনতিদূরে এক মহারণ্যের মধ্যে একটী স্তপ আছে। এই স্থলে দেবদত্ত এবং বোধিসত্ত্ব অতীতকালে মৃগযুথপতি ছিলেন ।

		 এই পাতা শেষ সম্পাদিত হয়েছে ০৭:৪৭টার সময়, ২ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







